                                                             Ad-drefnu (+/-) B1/B2   

Fflap Jac                      
NOD : Gwybod ar y cof y parau o rifau gyda chyfanswm o ddeg



GWEITHGAREDD

Gwnewch fflap jac trwy osod 16 sgwâr o gerdyn rhwng dwy haenen lynu dryloyw. Gadewch tua hanner centimetr rhwng y sgwariau er mwyn eu gwneud yn haws i’w plygu. Gellir dewis lluniau i gyd-fynd â thema’r dosbarth neu  ddiddordebau’r plant.    Dylai’r sgwariau fod oddeutu 5cm.

Cyfrwch y lluniau gyda’r plant fel bod pawb yn deall bod deg

ohonynt. Plygwch y fflap jac mewn gwahanol ffyrdd er

mwyn dangos gwahanol feintiau rhwng 1 a 10 i’r plant.

Gofynnwch ‘Sawl tedi ydych chi’n gallu eu gweld ?’ ac yna

‘Sawl tedi ydw i’n gallu eu gweld ?’ Gall y plant ymateb ar

lafar, gyda’u bysedd neu drwy ddal cerdyn digid i fyny. Dylid

modelu’r sefyllfa ar ffurf brawddegau adio a thynnu, gan

ddefnyddio geiriau neu symbolau addas.

CWESTIYNAU

 Sawl tedi ydych chi’n gallu eu gweld ?

 Sawl tedi ydw i’n gallu eu gweld ? Sut ydych chi’n gwybod ?

 Ydych chi’n gallu rhoi brawddeg adio i gyd-fynd â hyn ?

  Ydych chi’n gallu rhoi brawddeg tynnu i gyd-fynd â hyn ? 

AMRYWIADAU/ESTYNIADAU

  Gellir gwneud fflap jac gyda llai na deg llun arno er mwyn

  ymarfer ffeithiau adio a thynnu ar gyfer rhifau eraill. 


 ADNODDAU
  fflap jac

 GEIRFA

  sawl . . . ?

  faint o . . . ?

  cyfrif

  brawddeg rif

  adio

  swm

  plws

  cyfanswm

  tynnu

  minws

  gwahaniaeth rhwng



PENDRONI

                                                             Ad-drefnu (+/-) B1/B2   

Bingo Parau
NOD : Gwybod ar y cof y parau o rifau gyda chyfanswm o ddeg 



GWEITHGAREDD

  Mae pob plentyn yn llunio grid 2x2 ac yn rhoi rhif digid sengl

 gwahanol ym mhob bocs. 

                                    Mae’r athrawes yn dewis cerdyn digid

                ac yn gweiddi’r rhif allan i’r plant. Os
                oes gan blentyn rif sydd, wedi’i adio         

                gyda’r rhif a ddewiswyd gan yr 
                athrawes, yn rhoi’r cyfanswm o ddeg 

                           mae’n cael ei groesi i ffwrdd ar y grid. 

  Er enghraifft, os yw’r athrawes yn dewis ‘pedwar’ gellir 

  croesi’r ‘chwech’ ar y grid uchod i ffwrdd oherwydd 

  fod 4 + 6 = 10. Mae’r plentyn cyntaf i groesi’i holl rifau i 

  ffwrdd yn gweiddi ‘Bingo’. 

AMRYWIADAU/ESTYNIADAU

  Gellir defnyddio rhifau 1-19 a chwilio am barau gyda 

  chyfanswm o 20 (e.e. 2 + 18).

  Gellir defnyddio lluosrifau o 10 a chwilio am barau gyda

  chyfanswm o 100 (70 + 30).


 ADNODDAU
  set o gardiau 

  digid

  papur a phensiliau 

 GEIRFA

   rhif un digid

  yn adio i

  yn gwneud

  swm

  cyfanswm

  gyda’i gilydd



PENDRONI

                                                             Ad-drefnu (+/-) B1/B2                                                                              

Pedwar Rhif
NOD : Gwybod ar y cof y parau o rifau gyda chyfanswm o ddeg 



GWEITHGAREDD

  Dangoswch bedwar cerdyn digid i’r plant gan ofyn iddynt

  adio’r rhifau yn eu pennau er mwyn dargnafod y cyfanswm. 

  Rhaid sicrhau bod dau o’r rhifau yn rhoi cyfanswm o ddeg.

  e.e.

 Gofynnwch i’r plant esbonio eu dulliau adio i weld os y dewisodd

 unrhyw un i adio’r 8 a 2 i wneud deg cyn adio’r 5 a’r 3 trwy

 un ai gyfrif ymlaen neu ddefnyddio ffeithiau adio eraill.

 Rhowch esiamplau eraill i’r plant gan ofyn iddynt chwilio am 

 barau sydd yn rhoi cyfanswm o ddeg.

CWESTIYNAU

 Sut wnaethoch chi adio’r rhifau ? Pa ddau rif wnaethoch chi

  adio gyntaf ? Pam ?

  Oes na ffordd arall o adio’r rhifau ?

  Oes pâr o rifau sydd yn rhoi cyfanswm o ddeg ?

  Beth yw’r ffordd gyflymaf o adio’r rhifau ?

  Pa ffeithiau ydych chi’n gwybod sydd wedi eich helpu ?

AMRYWIADAU/ESTYNIADAU

  Rhowch restr o ‘symiau sydyn’ i’r plant. Dylid cynnwys 

  cwestiynau gydag o leiaf bum rhif fel bod rhai parau yn

  rhoi cyfanswm o ddeg, e.e.  2 + 7 + 8 + 5 + 3.

  Gellir chwilio am ddyblau adio yn ogystal â pharau sydd yn 

  rhoi cyfanswm o ddeg, e.e.  4 + 7 + 2 + 3 + 4.

  Gellir defnyddio lluosrifau o ddeg gan chwilio am barau sydd 

  yn rhoi’r cyfanswm cant, e.e.  40 + 50 + 30 + 50 + 70.


 ADNODDAU
  set o gardiau 

  digid dosbarth

 GEIRFA

  rhif un digid

  adio

  swm

  cyfanswm

  gyda’i gilydd



PENDRONI

                                                          Ad-drefnu (+/-) B3/B4/B5                                                                                                                                                    

Parau
NOD : Adnabod parau o rifau gyda chyfanswm o gant



GWEITHGAREDD

Mae’r plant yn chwarae’r gêm mewn grwp o 2 i 4. Bydd angen

set o gardiau ar gyfer pob grwp. Mae’r cardiau yn cael eu   gwasgaru wyneb i lawr ar draws y bwrdd.

Mae’r plentyn cyntaf yn dewis dau gerdyn ac yn edrych arnynt

i weld os yw’r ddau rif yn rhoi cyfanswm o gant. Os ydynt

mae’r plentyn yn cadw’r pâr o gardiau, os nad ydynt mae’n eu

gosod yn ôl ar y bwrdd. Yr enillydd yw’r plentyn gyda’r nifer

mwyaf o barau ar ôl i’r holl gardiau gael eu codi.

AMRYWIADAU/ESTYNIADAU

  Dylid dewis set o gardiau ‘Parau’ yn ôl gwybodaeth y plant.

  Mae nifer o setiau gwahanol:

i) lluosrifau o 10 e.e.  40 + 60

ii) lluosrifau o 5 e.e.  25 + 75

iii) rhifau dau-ddigid  e.e.  82 + 18

Gellir creu set o gardiau tebyg gan ddefnyddio’r canlynol :

i) lluosrifau o 100 sydd yn rhoi cyfanswm 

o 1000  e.e.  200 + 800

ii) lluosrifau o 50 sydd yn rhoi cyfanswm

o 1000 e.e.  550 + 450

iii) degolion (degfedau) sydd yn rhoi

cyfanswm o un  e.e.  0.7 + 0.3

iv) degolion (unedau a degfedau) sydd yn

rhoi cyfanswm o ddeg e.e.  6.4 + 3.6


 ADNODDAU
  set o gardiau 

  ‘Parau’ 

 GEIRFA
  lluosrif

  rhif dau-ddigid

  adio

  cyfanswm

  gyda’i gilydd

  digid

  unedau

  degau



PENDRONI

 Ad-drefnu (+/-) B3/B4/B5

Beth yw’r Cyfanswm ?
NOD : Adnabod parau o rifau gyda chyfanswm o gant



GWEITHGAREDD

Mae’r plant yn chwarae’r gêm mewn grwp o 3 i 6. Bydd angen

set o gardiau ar gyfer pob grwp. Mae un plentyn yn cymysgu’r cardiau ac yn eu dangos un ar y tro i weddill y grwp gan ofyn iddynt gyfrifo’r cyfanswm. Dylid annog y plant i chwilio am barau o rifau sydd yn rhoi’r cyfanswm cant.

  e.e

  Mae’r plentyn cyntaf i roi’r cyfanswm cywir yn cadw’r 

  cerdyn. Yr enillydd yw’r plentyn gyda’r nifer fwyaf o 

  gardiau ar ddiwedd y gêm.   

AMRYWIADAU/ESTYNIADAU

Dylid dewis set o gardiau ‘Beth yw’r Cyfanswm ?’ yn ôl

iv) gwybodaeth y plant. Mae nifer o setiau gwahanol wedi eu   paratoi ar eich cyfer:
v) lluosrifau o 10 e.e.  30 + 60 + 70

vi) lluosrifau o 5 e.e.  25 + 75 + 65

vii) rhifau dau-ddigid  e.e.  82 + 18 + 72

Gellir creu set o gardiau tebyg gan ddefnyddio’r canlynol :

v) lluosrifau o 100 sydd yn rhoi cyfanswm 

o 1000  e.e.  200 + 500 + 800

vi) lluosrifau o 50 sydd yn rhoi cyfanswm

o 1000 e.e.  550 + 350 + 650

vii) degolion (degfedau) dydd yn rhoi

cyfanswm o un  e.e.  0.7 + 0.5 + 0.3

viii) degolion (unedau a degfedau) sydd yn

rhoi’r cyfanswm o ddeg e.e.  6.4 + 3.2 + 3.6


 ADNODDAU
  set o gardiau 

  ‘Beth yw’r

   Cyfanswm ?’

 GEIRFA

  rhif dau-ddigid

  lluosrif

  adio

  cyfanswm

  gyda’i gilydd

  digid

  unedau

  degau



PENDRONI

 2





 5





 8





 3











  3     6





 7     2





25 + 85 + 75








